
КРАЯЗНАЎЧАЯ ДЗЕЙНАСЦЬ АБЛАСНЫХ БІБЛІЯТЭК 
БЕЛАРУСІ: РЭАЛІІI ТЭНДЭНЦЫІ РАЗВІЦЦЯ

Акцэнтуецца ўвага на сутнасці краязнаўчай $т кцы і аблас- 
ной бібліятэкі згодна з поглядамі асобных навукоўцаў і яе рэаліза- 
цыі ў  дзейнасці сучасньіх айчынных бібліятэк. Пакязваюцца праб- 
лемы розных напрамкаў дзейнасці абласных бібліятэк Беларусі ў  
галіне краязнаўства, якія патрабуюць іх вырашэннц. *

У функцыянальнай структуры сучаснай абласной бібліятэкі 
(АБ) спецыялісты вызначаюць краязнаўчую функцыю як най- 
болыіі выразную. Б.Ф. Валодзін, які першым абгрунтаваў тэту 
функцыю, сутнасць яе бачыць у стварэнні рэгіянальнай памяці -  
дакументнай і інфармацьшнай, а таксама ў каардынацыі дзейнасці 
бібліятэк і іншых сацыяльных інстытутаў па краязнаўстве [6]. 
Ён падкрэсліў, што яна з ’яўляецца галоўнай, вызначальнай у дзей- 
насці абласных бібліятэк. Краязнаўчая функцыя знаходзіцца ў ар- 
ганічнай еднасці з інфармацыйнай, культурна-асветнай і адука- 
цыйнай сацыяльнымі функцыямі. Н.Н. Кушнарэнка адзначыла 
прыкладны характар краязнаўчай функцыі, таму што яна мае вы- 
разнае практычнае прызначэнне -  фактычна пранізвае ўсе кірункі 
бібліятэчна-бібліяграфічнай дзейнасці [16]. У сваіх працах Р.С. Ма- 
тульскі, Г.І. Кукатава [15, с. 29, 31, 35; 18; 19] да тыпаўтваральных 
функцый АБ адносяць функцыі рэгіянальнай памяці і рэгіяналь- 
най бібліятэчнай палітыкі, якія заключаюцца ва ўсеагульным і 
максімальна поўным раскрыцці ўнікальнасці канкрэтнага рэгіёна, 
яго духоўнай спадчыны, навуковай і культурнай дзейнасці. 
І.М. Стрыжонак і В.І. Саітава адзначылі інтэгральны характар 
краязнаўчай функцыі. Яна аб’ядноўвае ў цэлае ўсе элементы сіс- 
тэмы «бібліятэка» і ў той жа час раскрывае канкрэтны сэнс, змест 
кожнага элемента з улікам краязнаўчай спецыфікі. Праяўленне 
краязнаўчай функцыі ў розных кірунках дзейнасці бібліятэк са- 
дзейнічае абмену рэгіёназнаўчымі ведамі і інфармацыяй у соцыу- 
ме, назапашанню і трансляцыі дакументаваных краязнаўчых 
ведаў, мясцовага сацыяльнага вопыту, перапрацаваных і ацэненых 
з пазіцый каштоўнасцей грамадства і рэгіянальнай супольнасці

ў канкрэтны гістарычны перыяд [23]. Найбольш поўна праяўленне 
краязнаўчай функцыі рэалізуецца праз наданне бібліятэкай прыяры- 
тэтнага значэння краязнаўству ў фондафарміраванні, вядзенні ка- 
талогаў і картатэк, баз даных (БД), падрыхтоўцы бібліяграфічных 
дапаможнікаў, абслугоўванні карыстальнікаў, папулярызацыі края- 
знаўчых ведаў, навукова-метадычнай дзейнасці, удзеле бібліятэ- 
караў у краязнаўчых даследаваннях і інш. Аналіз розных пунктаў 
гледжання тэарэтыкаў, практыкаў па гэтым пытанні дазваляе нам 
пагадзіцца з высновай Г.І. Кукатавай аб тым, што «предметом 
особой ответственности, вкладом региональных библиотек в со
хранение отечественного и мирового культурного наследия явля
ется краеведческая направленность их деятельности» [15, с. 58].

У краязнаўчай дзейнасці АБ нашай краіны дасягнулі немалых 
поспехаў, але далейшая трансфармацыя бібліятэчнай справы, 
звязаная з укараненнем інфармацыйна-камунікатыўных тэхнало- 
гій, патрабуе пастаяннага ўдасканалення бібліятэчнага краязнаў- 
ства, пераасэнсавання не толькі традыцыйных сувязей з карыс- 
тальнікамі і іншымі знешнімі суб’ектамі бібліятэчнага ўздзеяння, 
але і пошуку новых шляхоў узаемадзеяння паміж імі, клопату аб 
годным прадстаўленні культурных дасягненняў рэгіянальных 
супольнасцей нашай краіны ў шэрагу шматлікіх і разнастайных 
лакальных і нацыянальных культур сучаснага свету.

На сучасным этапе назіраецца трансфармацыя бібліятэк у полі- 
функцыянальныя ўстановы (інфармацыйныя, культурныя, сацыяль- 
ныя, адукацыйныя), што падцвярджае іх інфармацыйны і інтэлек- 
туальны патэнцыял, здольнасць адаптавацца да зменлівых патрэб- 
насцей знешняга асяроддзя. Абласныя бібліятэкі пазіцыянуюцца як 
рэгіянальныя інфармацыйна-бібліятэчныя, сацыякультурныя (у тым 
ліку музейныя), адукацыйныя, турыстскія цэнтры рэгіёна. На іх 
базе паспяхова функцыянуюць цэнтры прававой інфармацыі, цэнт
ры інфармацыі па культуры і мастацтве, інфармацыйныя цэнтры 
культурнага турызму і інш. [3; 5; 9; 10; 11; 15, с. 79, 80; 22].

Значная роля абласной бібліятэкі як інфармацыйнага цэнтра 
праяўляецца ў стварэнні адзінай інфармацыйнай прасторы рэгіё- 
на, унікальная частка якой прадстаўлена краязнаўчымі і мясцо- 
вымі інфармацыйнымі рэсурсамі. Адной з галоўных праблем у 
дадзеным кірунку застаецца фарміраванне фонду краязнаўчых і 
мясцовых дакументаў абласных бібліятэк, які можа разглядацца

як своеасаблівы помнік матэрыяльнай і духоўнай культуры воб- 
ласці. Актуальным застаецца забеспячэнне яго максімальнай паў- 
наты. Сярод галоўных крыніц папаўнення гэтага фонду важней
шая роля належыць абавязковаму бясплатнаму экзэмпляру. У рам
ках пастановы Савета Міністраў Рэспублікі Беларусь. «Об ут
верждении Положения об обязательном бесплатном экзедцдляре 
документов и признании утратившими силу некоторых постанов-, 
лений правительства Республики Беларусь» ад 03.09.2&08 № 1284 
(урэд. ад 10.08.2009 № 1052) (далей Палажэнне) быў падііыраны 
відавы склад дакументаў, якія выпускаюцца арганізаі*ьіямі воб- 
ласці І паступаюць у абласную бібліятэку [20]. Але нявырашаным 
засталося пытанне ўключэння ў пералік абавязковага экзэмпляра 
аўдыявізуальных дакументаў. Магчыма паставіць пытанне аб не- 
абходнасці ўключэння ў склад абавязковага бясплатнага экзэмп
ляра мясцовых выданняў, які паступае ў абласныя бібліятэкі, 
друкаваных картаграфічных выданняў і іншых відаў дакументаў, 
што дазволіла б абласным бібліятэкам забяспечыць максімальную 
паўнату, павысіць навуковую каштоўнасць, відавую разнастай- 
насць фондаў краязнаўчых і мясцовых дакументаў. Фарміраванне 
фондаў краязнаўчых і мясцовых дакументаў электроннымі выдан- 
нямі, арганізацыя доступу да сеткавых інфармацыйных рэсурсаў, 
патрабуе ад бібліятэк вырашэння пытанняў іх набыцця, захава- 
насці з магчымасцямі прадастаўлення да іх пастаяннага доступу 
карыстальнікаў. Застаецца праблемай камплектаванне фондаў мяс- 
цовымі малатыражнымі выданнямі. Так, зацверджанае Палажэнне 
не распаўсюджваецца на дакументы, якія выпускаюцца тыражом 
менш за 10 экзэмпляраў. На жаль, выдавецкія арганізацыі рэгіёнаў 
не заўсёды забяспечваюць паўнату і своечасовасць паступлення ў 
бібліятэку сваёй друкаванай прадукцыі, што супярэчыць патра- 
баванням гэтага дакумента [12].

У захаванасці рэтраспектыўнай часткі фондаў краязнаўчых і 
мясцовых дакументаў абласных бібліятэк прыярытэтным з’яўля- 
ецца стварэнне (і/ці набыццё) электронных копій каштоўных края- 
знаўчых выданняў, мясцовага перыядычнага друку. Абласныя біб- 
ліятэкі нашай краіны маглі б стаць цэнтрамі па стварэнні элек
тронных архіваў мясцовай перыёдыкі, які б уключаў электронныя 
копіі перыядычных выданняў за ўвесь час іх існавання. На жаль, 
ускладняе праблему стварэння электронных паўнатэкставых

калекцый дадзенага кірунку адсутнасць поўных камплектаў пе- 
рыядычных выданняў, якія выходзілі ў мінулым на тэрыторыі рэ- 
гіёнаў, іншых каштоўных краязнаўчых дакументаў, адмоўна сказ- 
ваецца і адсутнасць адпаведнай матэрыяльна-тэхнічнай базы аб
ласных бібліятэк для ажыццяўлення алічбоўкі дакументаў, набыц- 
ця іх электронных копій. Змаглі вырашыць для сябе гэтыя праб- 
лемы і пачаць працу па ўзнаўленні фонду рэдкіх каштоўных края- 
знаўчых, мясцовых дакументаў Віцебская і Магілёўская абласныя 
бібліятэкі: яны мтвараюць адпаведныя паўнатэкставыя базы да- 
ных. Адна з крыніц фарміравання паўнатэкставых калекцый наз
ваных абласных бібліятэк -  заказ на выраб электронных копій На- 
цыянальнай бібліятэцы Беларусі (НББ), што рэалізуе шэраг пра- 
ектаў па стварэнні лічбавых калекцый рэдкіх і каштоўных выдан- 
няў, у складзе якіх ёсць выдатныя крыніцы, прысвечаныя рэгіёнам 
Беларусі: «Перыядычны друк Беларусі другой паловы XVIII ст. -  
1917 г.», «Крыніцы па гісторыі Беларусі канца XVIII -  пачатку 
XX ст.» і інш. Лічбавае ўзнаўленне ўнікальных крыніц аб прырод- 
ных умовах, эканоміцы і насельніцтве сярэдзіны XIX -  пачатку 
XX ст. мела істотнае значэнне для ліквідацыі лакун сацыяльнай 
памяці і, адпаведна, умацавання ролі гэтых бібліятэк у справе за- 
хавання і распаўсюджвання краязнаўчых ведаў.

Папаўняюцца краязнаўчыя фонды абласных бібліятэк таксама 
рукапісамі, фотадакументамі, планамі/чарцяжамі мясцовасцей, за- 
будоў, населеных пунктаў і іншымі ўнікальнымі матэрыяламі, 
што набываюць бібліятэкі ці атрымліваюць у якасці дара ад краяз- 
наўцаў, пісьменнікаў, вучоных і ствараюць базу для пашырэння 
навуковых даследаванняў рэгіянальнай дакументальнай спадчыны. 
Для АБ спецыфічна наяўнасць у фондах неапублікаваных края- 
знаўчых і мясцовых дакументаў: рукапісных дзённікаў, асабістых 
дакументаў, уключаючы пашпарты, фотаздымкі, лісты і інш. Такія 
матэрыялы павялічваюць навуковую каштоўнасць краязн аўчы х  фон- 
даў, яны могуць быць выкарыстаны ў  даследчых мэтах. Атрыман- 
не такога роду дакументаў у пэўнай ступені залежаць ад таго, на- 
колькі бібліятэка пазіцыянавала сябе ў якасці буйнейшага інфар- 
мацыйна-камунікатыўнага цэнтра краязнаўства.

У мэтах давядзення краязнаўчай інфармацыі да інвалідаў па 
зроку і сляпых, іншых асоб з абмежаванымі магчымасцямі настаў 
час выпуску даступных для іх адпаведных дакументных крыніц,

у тым ліку з выкарыстаннем электронных сродкаў, аўдыядакумен- 
таў. Абласным бібліятэкам мэтазгодна выступаць з ініцыятывай 
стварэння такіх дакументаў, фарміраваць электронныя інфарма- 
цыйныя рэсурсы па краязнаўстве з магчымасцю іх выкарыстання 
такой катэгоряй карыстальнікаў.

На падставе даных па вывучэнні краязнаўчага фдндзу інфар- 
мацыйных патрэбнасцей карыстальнікаў абласныя бібліятэкі мо- 
гуць уносіць прапановы па выданні, перавыданйі -каштоўных 
краязнаўчых дакументаў і ўплываць на рэпертуар сацмяльна знач- 
най літаратуры, фарміраванне культуры чытання дззде'й, юнацтва 
і іншых катэгорый насельніцтва.

Абласным бібліятэкам неабходна ўзмацніць сваю ролю як 
інфармацыйных і каардынацыйных цэнтраў па краязнаўстве ў рэ- 
гіёне. Гэты напрамак з ’яўляецца вельмі актуальным і характэр- 
ным для розных кірункаў дзейнасці АБ па стварэнні адзінай ін- 
фармацыйнай прасторы рэгіёна на карпаратыўнай аснове: у рас- 
працоўцы зводных планаў камплектавання краязнаўчых фондаў 
рэгіёна, фарміраванні зводных інфармацыйных рэсурсаў па края- 
знаўстве; прадастаўленні краязн аў ч ы х  бібліятэчных сэрвісаў і інш. 
Для гэтага створаны даволі спрыяльныя ўмовы. Так, у выніку 
рэалізацыі галіновых і дзяржаўных праграм апошняга дзесяці- 
годдзя здзейснена падключэнне оптавалаконнымі каналамі сувя- 
зі ў адзіную карпаратыўную сетку НББ, рэспубліканскіх галі- 
новых, абласных бібліятэк і бібліятэк ВНУ. Выкарыстанне на- 
цыянальных камунікатыўнах фарматаў ВЕЬМАКС па стварэнні 
бібліяграфічных і аўтарытэтных/нарматыўных запісаў стала ас- 
новай для рэалізацыі нацыянальнай сістэмы карпаратыўнай ката- 
лагізацыі, стварэння зводнага электроннага каталога і інш. У да- 
дзеным напрамку важна адзначыць, што ў сувязі з укараненнем 
у дзейнасць абласных бібліятэк праграмнага забеспячэння 
АЫ8-\уеЪ (з выкарыстаннем фармату ВЕЬМАЯС для стварэння 
бібліяграфічных запісаў, у тым ліку і па краязнаўстве) актуаль
ным з’яўляецца вырашэнне праблемы стварэння якаснай края- 
знаўчай інфармацыйнай прадукцыі. Тэта немагчыма без ства
рэння бібліяграфічнага запісу на састаўную частку дакумента 
з аднатомных і шматтомных кніг, выданняў з працягам, што 
можа быць прадстаўлена главой, раздзелам, параграфам, фраг
ментам тэксту і г. д. Важнасць такой работы абумоўлена

значнай колькасцю краязнаўчых дакументаў, што прадстаўлены 
менавіта аналітычным матэрыялам. Вырашэння патрабуюць пы
таны! машыннага фарміравання краязнаўчых бібліяграфічных 
дапаможнікаў тыпу «Новая літаратура аб ... вобласці (раёне, 
горадзе, мястэчку і г. д.)», якія на бягучы момант немагчыма 
ствараць з-за недапрацаванасці праграмнага забеспячэння, удзе- 
лу АБ у фарміраванні аўтарэтытных запісаў, стварэння пошука- 
вага вобразу краязнаўчых дакументаў на беларускай і рускай 
мовах і інш.

Паспрыяе ўніфікацыі, далейшаму ўдасканальванню і пашы- 
рэнню дзейнасці па зборы і захаванні краязнаўчага матэрыялу 
абавязковае ўкараненне ў практыку работы бібліятэчных сістэм 
краіны праграмнага прадукту «Памяць рэгіёна», створанага НВФ 
«ІНЕАК». Інавацыйнай формай работы стала прадстаўленне края- 
знаўчых інфармацыйных рэсурсаў абласных бібліятэк праз вір- 
туальную чытальную залу НББ [25]. Але для пабудовы адзінай 
інфармацыйнай прасторы рэгіёна трэба абавязкова вырашыць пы- 
танні магчымасці супрацоўніцтва з бібліятэкамі, іншымі ўстано- 
вамі рознай ведамаснай прыналежнасці, асабліва музеямі і архіва- 
мі, сумяшчэння праграмнага забеспячэння, якое яны выкарыстоў- 
ваюць. Напрыклад, у Полацкім дзяржаўным універсітэце вядуцца 
паўнатэкставыя БД: «Проблемы экологии: Полоцкий регион», 
«История образования на Полотчине» і ўніверсальная бібліягра- 
фічная БД «Краеведение». Такая краязнаўчая дзейнасць бібліятэк, 
гэтага і іншых універсітэтаў нашай краіны -  важны кірунак інфар- 
мацыйнага забеспячэння рэгіянальнага кампанента вучэбных дыс- 
цыплін, навуковых даследаванняў і выхаваўчага працэсу, значны 
ўклад у развіццё інфармацыйных рэсурсаў, прысвечаных аблас- 
цям, і відавочна патрабуе наступнага кроку -  узаемадзення з 
абласнымі бібліятэкамі.

Да найважнейшых праблем дзейнасці абласных бібліятэк, якія 
патрабуюць новых падыходаў, належыць удасканаленне інфарма- 
цыйна-пошукавых сістэм па краязнаўстве, уключаючы падрых- 
тоўку і забеспячэнне доступу да электронных інфармацыйных 
рэсурсаў уласнай генерацыі, у тым ліку створаных на карпара- 
тыўнай аснове, удасканаленне доступу да электронных рэсурсаў, 
прысвечаных рэгіёну ў прасторы Інтэрнэту. У АБ хутка папаў- 
няюцца краязнаўчыя базы даных, даступныя праз электронныя

каталогі, расце колькасць электронных бібліяграфічных дапамож- 
нікаў, ініцыяваны цікавыя і важныя праекты па стварэнні фак- 
таграфічных, паўнатэкставых і камбінаваных БД, прысвечаных 
абласцям. Кожны з гэтых напрамкаў не толькі прызначаны для 
задавальнення патрэбнасцей карыстальнікаў у краязнаўчай інфар- 
мацыі і ведах, але і фарміруе імідж рэгіёна ў інфармацый^ай пра- 
сторы краіны і свету, спрыяе развіццю турысцкага цатэнцыялу.:

Перспектыўным доўгатэрміновым кірункам, нЪ йаш погляд, 
з ’яўляецца фарміраванне зводных краязнаўчых інф^кацы йны х 
рэсурсаў, у тым ліку бібліяграфічных, і прадстаўленме у Інтэрнэце 
зводных каталогаў краязнаўчых і мясцовых дакументаў, створа- 
ных з удзелам бібліятэчных сістэм (у тым ліку Цэнтральнай біб- 
ліятэчнай сістэмы -  ЦБС), бібліятэк ВНУ, краязнаўчых музеяў, архі- 
ваў і іншых устаноў, фарміраванне і забеспячэнне доступу (праз 
Інтэрнэт ці лакальнага) да паўнатэкставых, камбінаваных і іншых 
электронных інфармацыйных рэсурсаў уласнай генерацыі.

Падставай для фарміравання зводнай інфармацыйнай пра- 
дукцыі з ’яўляюцца БД краязнаўчай літаратуры, што функцыя- 
нуюць у АБ, і аналагічныя БД бібліятэчных сістэм (напрыклад, 
ЦБС). Пры ўкараненні механізму карпаратыўнага ўзаемадзеяння 
паміж галоўнымі фондасховішчамі краязнаўчых і мясцовых даку- 
ментаў карыстальнікі атрымаюць доступ да зводных каталогаў 
з максімальна поўным адлюстраваннем дакументальных края- 
знаўчых крыніц.

Рэальны шлях стварэння бібліяграфічнага рэпертуару мясцо
вых дакументаў бачыцца ў сувязі з распрацоўкай электроннага 
інфармацыйнага рэсурсу «Нацыянальная бібліяграфія Беларусі», 
задание на распрацоўку якога ўвайшло ў Дзяржаўную праграму 
«Культура Беларусі» на 2011-2015 гт. [10]. У рамках стварэння да- 
дзенага рэсурсу, што з ’яўляецца важнай часткай бібліяграфічнага 
рэпертуару нацыянальнага дакумента, дзяржаўнай бібліяграфіі 
[24], абласныя бібліятэкі павінны выступіць ў ролі рэгіянальных 
цэнтраў каталагізацыі і бібліяграфіі мясцовага друку, мэтамі якіх 
будзе прадстаўленне максімальна поўнай бягучай і рэтраспек- 
тыўнай бібліяграфічнай інфармацыі аб мясцовых дакументах.

Унікальны патэнцыял, на наш погляд, закладзены ў камбіна- 
ваных БД абласных бібліятэк: «Спадчына Гомельшчыны» Гомель- 
скай АБ, «Памяць Міншчыны» Мінскай АБ, «Прыдзвінскі край:

гісторыя і сучаснасць», «Память Витебщины» Віцебскай АБ, «Край 
мой, Магілёўшчына» Магілёўскай АБ і інш. Гэтыя інфармацый- 
ныя рэсурсы маюць перспектывы далейшага развіцця як праз па- 
паўненне ідэальнымі аб’ектамі (краязнаўчымі ведамі, інфарма- 
цыяй, фактамі), так і матэрыяльна-духоўнымі (краязнаўчымі тво- 
рамі, аўдыявідэадакументамі і інш.). Пашырэнне падобных энцы- 
клапедычных электронных мультымедыйных рэсурсаў у Інтэрнэ- 
це, відавочна, садзейнічала б вырашэнню розных задач у полі 
ўласна краязнаўчай дзейнасці (даследчай, адукацыйнай, выхаваў- 
чай) і задач па фарміраванні прывабнага вобраза края для тых, хто 
знаёміцца з ім.

Не кранаючы важных пытанняў праграмна-тэхнічных срод- 
каў, ад якіх залежыць выкананне сучасных электронных праектаў, 
пытанняў ўдасканалення краязнаўчага кантэнту сайтаў, іх афарм- 
лення, праблем кадравага забеспячэння, нельга не звярнуць увагу 
на не менш значную для іх рэалізацыі праблему карпаратыўнага 
ўзаемадзеяння. Абласным бібліятэкам важна ўзмацніць сваю ролю 
як каардынацыйных цэнтраў ў галіне краязнаўства ў рэгіёне. Ста- 
ноўчы вопыт дзейнасці ў дадзеным кірунку ўжо набыты абласны- 
мі бібліятэкамі ў рабоце з раённымі бібліятэкамі краіны па фар- 
міраванні вышэй названых краязнаўчых камбінаваных БД, ёсць 
прыклады сумеснай работы бібліятэк памежных тэрыторый (Го- 
мельскай, Чарнігаўскай, Бранскай па стварэнні тэматычнай БД «Дре
во дружбы» і інш). Хочацца адзначыць, што карпаратыўнае ўзае- 
мадзеянне магчыма не толькі паміж бібліятэкамі асобных аблас- 
цей, але і ў межах рэгіёнаў, якія маюць гістарычныя сувязі, з ’яўля- 
юцца памежнымі тэрыторыямі. Гэта зрабіла б больш дасягальнай, 
эфектыўнай і эканамічнай дзейнасць па фарміраванні сукупнага 
краязнаўчага фонду рэгіёна, стварэнні зводных краяянаўчых элек
тронных каталогаў, рэпертуарнага бібліяграфічнага ўліку мясцо- 
вых дакументаў, даведнікаў-навігатараў па краязнаўчых інтэр- 
нэт-рэсурсах, стварэнне і выкарыстанне бібліятэчных сэрвісаў 
(рэгіянальнай службы «Спытай бібліятэкара» і інш.). Прапанава- 
ныя падыходы да фарміравання інфармацыйных рэсурсаў края- 
знаўчых і мясцовых дакументаў могуць разглядацца як шляхі 
карпаратыўнага ўзаемадзеяння з рэспубліканскімі бібліятэкамі і 
інфармацыйнымі цэнтрамі па стварэнні інфармацыйных рэсур- 
саў і сэрвісаў нацыянальнага ўзроўню: зводнага электроннага

26



каталога, нацыянальнай бібліяграфіі Беларусі, нацыянальнай элек- 
троннай бібліятэкі і інш. Хацелася б звярнуць увагу і на мэтазгод- 
насць пашырэння краязнаўчай тэматыкі ў афармленні сайтаў аб
ласных бібліятэк як своеасаблівага гісторыка-культурнага сімвала 
рэгіёнаў. У прыватнасці, выражэнне тэрытарыяльнай адметнасці са- 
дзейнічала б пазіцыянаванню абласных бібліятэк у якасці края- 
знаўчых інфармацыйных цэнтраў у турыстычнай сферы, фарці- 
раванню пазітыўнага турыстычнага іміджу, што актўкльна з пазі- 
цый сучасных задач рэгіянальнага развіцця. *

Перспектыўным кірункам, на наш погляд, з ’яўляеЦца фармі- 
раванне і прадстаўленне ў Інтэрнэце інфармацыйных карпаратыў- 
ных парталаў па краязнаўстве, створанах на базе абласных біблія- 
тэк краіны, якія б акумулявалі інфармацыю аб рэгіёне: змяшчалі 
інфармацыйныя рэсурсы, бібліятэчна-бібліяграфічныя сэрвісы ў мэ
тах задавальнення інфармацыйных патрэбнасцей карыстальнікаў 
па краязнаўстве, папулярызавалі іх, выкарыстоўваліся ў метадыч- 
най, навуковай, адукацыйнай дзейнасці. Сёння абласным бібліятэ- 
кам важна распачаць папулярызацыю сваёй краязнаўчай дзейнасці 
і краязнаўчых ведаў у сацыяльных сетках. Гэта дзейнасць знахо- 
дзіцца на пачатковым узроўні. Патрабуюць актуалізацыі і такія 
кірункі дзейнасці АБ, як навукова-даследчая, навукова-метадыч- 
ная, адукацыйная ў галіне краязнаўства.

Сучасная тэрміналагічная сітуацыя дазваляе ужыванне тэр- 
мінаў «абласныя бібліятэкі», «абласныя навуковыя бібліятэкі», 
«абласныя ўніверсальныя навуковыя бібліятэкі»1. Абласным біб- 
ліятэкам магчыма разглядзець пытанне выкарыстання ў нарма- 
тыўных прававых дакументах краіны тэрмінаў «абласная біблія- 
тэка» і «абласная ўніверсальная навуковая бібліятэка», ужыван
не якіх пашырае або звужае напрамкі дзейнасці бібліятэк, у тым 
ліку па краязнаўстве. Сёння назіраецца тэндэнцыя пераймена- 
вання назвы аддзелаў краязнаўства на аддзелы беларускай і края- 
знаўчай літаратуры, пераўтварэння адпаведных аддзелаў у сектары,

1 У Законе Рэспублікі Беларусь «Аб бібліятэчнай справе ў Рэспубліцы Бе
ларусь» (у рэд. ад 31 снежня 2009 г. № 114-3) выкарыстоўваецца назва «аблас
ныя бібліятэкі», у Палажэнні аб арганізацыі сукупнай сеткі бібліятэк Рэспублікі 
Беларусь (ад 29 верасня 1993 г.) -  «абласныя навуковыя бібліятэкі», у Палажэнні 
аб краязнаўчай рабоце бібліятэк Рэспублікі Беларусь (ад 28 снежня 1993 г.) -  
«абласныя ўніверсальныя навуковыя бібліятэкі».

мэтазгоднасць чаго вызывае сумненні, і адказы на гэтыя пытанні 
ўжо былі дадзены ў нашай гісторыі.

На наш погляд, такі падыход да арганізацыі краязнаўчай 
дзейнасці ў абласных бібліятэках як рэгіянальных цэнтрах біб- 
ліятэчнага краязнаўства не адпавядае сучасным сусветным тэн- 
дэнцыям яе развіцця, прывядзе да абмежавання і згортвання 
гэтага напрамку, што адмоўна паўплывае на стан краязнаўства 
наогул.

На жаль, на сучасным этапе няма рэспубліканскага нарматыў- 
на-рэгламентуючага дакумента ў галіне краязнаўчай дзейнасці. 
Абласным бібліятэкам як рэгіянальным цэнтрам навукова-мета- 
дычный дзейнасці мэтазгодна звярнуць увагу на неабходнасць 
распрацоўкі новага дакумента (кіраўніцтва ці палажэння) замест 
існуючага раней Палажэння аб краязнаўчай рабоце бібліятэк Рэс- 
публікі Беларусь (Мінск, 1993), у якім знайшлі б адлюстраванне 
сучасны стан і перспектывы развіцця бібліятэчна-інфармацыйнай 
дзейнасці ў галіне краязнаўства, у тым ліку і абласных бібліятэк 
як яго рэгіянальных цэнтраў. Абласныя бібліятэкі маглі б стаць 
ініцыятарамі перапрацоўкі Тыпавой схемы класіфікацыі дакумен- 
таў для краязнаўчых каталогаў (картатэк) бібліятэк Рэспублікі Бе
ларусь (Мінск, 1993) [14].

Патрабуецца абмеркаванне неабходнасці ўліку краязнаўчай 
дзейнасці бібліятэк у планава-справаздачнай дакументацыі. У пры- 
ватнасці, статыстычны ўлік к р аязн аў ч ы х  дакументаў у кнізе сумар- 
нага ўліку паспрыяе больш эфектыўнаму фарміраванню іх фонду. 
Улік краязнаўчых даведак, у тым ліку па іх тыпах, будзе стыму- 
ляваць важныя напрамкі практычнай і пазнавальнай дзейнасці: 
вывучэнне інфармацыйных патрэб карыстальнікаў у галіне края- 
знаўства, аптымізацыя выкарыстання фонду краязнаўчых і мяс
цовых дакументаў, прагназаванне тэндэнцый у галіне бібліятэчна- 
бібліяграфічнага абслугоўвання. Патрабуе вырашэння пытанне 
ўліку выкарыстання БД краязнаўчых і мясцовых дакументаў улас- 
най генерацыі. На сённяшні дзень у бібліятэках, якія ажыццяўля- 
юць краязнаўчую дзейнасць (абласных, раённых, гарадскіх, сель- 
скіх), адсутнічае адзіны падыход да гэтых пытанняў. Для выра
шэння праблемы ўліку электронных інфармацыйных рэсурсаў, што 
ствараюцца, як інтэлектуальнай уласнасці хацелася, каб АБ звяр- 
нулі ўвагу на важнасць іх рэгістрацыі ў Дзяржаўным рэгістры

інфармацыйных рэсурсаў Беларусі2 і скаардынавалі работу біб- 
ліятэк рэгіёна ў гэтым кірунку [8]. Гэта адпавядае пастанове Міні- 
стэрства сувязі і інфарматызацыі Рэспублікі Беларусь «О некото
рых вопросах государственной регистрации информационных 
ресурсов и информационных систем и о признании утратившим 
силу постановления Министерства связи и информатизации Рес
публики Беларусь от 28 ноября 2007 г. № 51» 05.08*2009 № 32 (у 
рэд. пастановы Міністэрства сувязі ад 20.12.2010 .№27).

Адна з новых тэндэнцый краязнаўчай дзейнасці АБ праяў- 
ляецца ў развіцці навукова-даследчай работы. Гэта характэрна для 
бібліятэк, якія сістэматычна вывучаюць краязнаўчую дакумен- 
тальную спадчыну, мінулае і сучаснасць краю, плённа развіваюць 
узаемадзеянне з іншымі сацыяльнымі інстытутамі ў галіне края- 
знаўства і з асобнымі краязнаўцамі. Напрыклад, Магілёўская 
абласная бібліятэка разам з абласным краязнаўчым музеем, дзяр- 
жаўным універсітэтам імя А.А. Куляшова ўдзельнічае ў выданні 
навуковага зборніка «Магілёўшчына». 3 2008 г. Брэсцкая абласная 
бібліятэка імя М. Горкага праводзіць Міжнародную навукова- 
практычную канферэнцыю «Берасцейскія кнігазборы: праблемы і 
перспектывы даследавання», апублікавала выдатны зборнік матэ- 
рыялаў канферэнцыі. Даследаванні, выкананыя ў час падрыхтоўкі 
гэтых краязнаўчых форумаў, ствараюць аснову для распрацоўкі 
аднайменнай базы даных. На II Канферэнцыі разглядаўся буйны 
міжнародны праект «Віртуальная рэканструкцыя спадчыны Ю.І. Кра- 
шэўскага», рэалізацыя якога будзе важкім ўкладам для ўзнаўлення 
памяці аб таленавітым земляку.

Юбілеі абласных бібліятэк таксама сталі падставай да акты- 
візацыі іх дзейнасці ў дадзеным кірунку. Так, Брэсцкая АБ да 
70-годдзя з дня заснавання правяла навукова-практычную кан
ферэнцыю «Брэсцкая абласная бібліятэка імя М. Горкага -  сацыя- 
культурны і інфармацыйны цэнтр рэгіёна», па выніках якой 
надрукавала зборнік матэрыялаў [1]. У 2010 г. да свайго 180-год- 
дзя Гродзенская АБ правяла навуковую канферэнцыю і выпус- 
ціла адпаведнае юбілейнае выданне і г. д. [4; 5; 7; 13]. Гомель
ская АБ ажыццяўляе навуковае вывучэнне ў сваіх фондах кніжнай

2 У друкаванай форме па выніках рэгістрацыі штогод выдаецца каталог 
«Інфармацыйныя рэсурсы Беларусі».

калекцыі Паскевічаў. Гэтыя буйныя формы навукова-даследчай 
работы не толькі ўзбагачаюць краязнаўства як галіну ведаў, але за 
бібліятэкамі замацоўваюць ролю навуковых цэнтраў краязнаўства -  
рэальных партнёраў рэгіянальных універсітэтаў, архіваў і края- 
знаўчых музеяў.

У ліку важных сучасных задач перад АБ стаіць неабходнасць 
інфармацыйнай падтрымкі краязнаўчага аспекту на ўсіх узроўнях 
сістэмы адукацыі. Базай развіцця гэтага напрамку з ’яўляюцца 
багатыя інфармацыйныя краязнаўчыя рэсурсы АБ, бесперапыннае 
назапашанне і структураванне дакументаваных ведаў аб рэгіёнах, 
удасканаленне іх прадастаўлення ў свабодным доступе.

Прысутнасць рэгіёназнаўчага кампанента ў шэрагу дысцып- 
лін, што выкладаюцца ў сярэдняй школе, сярэдніх спецыяльных і 
вышэйшых навучальных установах, -  устойлівая і абгрунтаваная 
з ’ява ў адукацыйным і выхаваўчым працэсах. У апошнія дзеся- 
цігоддзі ў сістэме адукацыі з ’явіліся дзесяткі самастойных вучэб- 
ных дысцыплін краязнаўчага зместу, выходзяць праграмы і ву- 
чэбныя дапаможнікі [21]. У многіх навучальных установах дзей- 
нічаюць краязнаўчыя музеі і гурткі. Але і ў сярэдняй, і ў вышэй- 
шай школах вывучэнне краязнаўства моцна залежыць ад суб’ек- 
тыўных фактараў -  наяўнасці педагога-краязнаўца, яго крэатыўна- 
сці. 3 дапамогай такіх выкладчыкаў АБ магла б распрацаваць спе- 
цыяльныя праекты -  урокі, экскурсіі або іншыя формы адлюстра- 
вання галоўных тэм вучэбных курсаў з дапамогай дакументаль- 
ных крыніц, інфармацыйных рэсурсаў па краязнаўстве. У гэтым 
жа аспекце прадстаўляюцца патрэбнымі і больш актыўныя дзеянні 
па рэкламе сфарміраваных бібліятэкамі інфармацыйных рэсур- 
саў ў педагагічных колах, напрыклад віртуальных музеяў выдат- 
ных беларускіх пісьменнікаў, ураджэнцаў вобласці, створаных 
Гомельскай абласной бібліятэкай. Думаецца, што ўзаемадзенне 
абласных бібліятэк з навучальнымі ўстановамі ў дапамогу інфар- 
мацыйнаму забеспячэнню краязнаўчых дысцыплін і рэгіёназнаў- 
чых кампанентаў іншых вучэбных прадметаў будзе садзейнічаць 
не толькі засваенню краязнаўчых ведаў, фарміраванню інфар- 
мацыйна-рэгіянальнага стылю мыслення ў будучых спецыяліс- 
таў, але і ўменню выкарыстоўваць інфармацыйныя рэсурсы і 
веды ў вучэбнай, а ў далейшым і прафесійнай дзейнасці па вы- 
бранай спецыяльнасці.

Наколькі сёння набыла актуальнасць праблема прадстаўлення 
нацыянальнай культуры ў глабалізаваным свеце, настолькі трэба 
ўлічваць, што абласныя бібліятэкі Беларусі належаць да надзей- 
ных і кампетэнтных устаноў, якія здольны на інфармацыйна- 
камунікатыўным і пазнавальным узроўнях ўплываць-на фарміра- 
ванне пазітыўнага інтарэсу да свайго рэгіёна ў навёдва^іьнікаў 
Інтэрнэту, незалежна ад таго, рухае наведвальнікам навуковы рі 
дзелавы інтарэс або памкненні турыста. * •

Ацэньваючы накоплены вопыт і цікавыя пачынаньгі абласных 
бібліятэк як галоўных цэнтраў бібліятэчна-бібліяграфіч'нага края- 
знаўства і буйнейшых суб’ектаў краязнаўчага руху ў краіне, ёсць 
падставы характарызаваць усебаковае праяўленне краязнаўчай 
функцыі ў іх дзейнасці, бачыць магчымыя перспектывы развіцця 
для стварэння дакументальнай і інфармацыйнай рэгіянальнай па- 
мяці, прадстаўнічага, унікальнага інфармацыйнага вобраза краю.

Ліхараў І.І. (Магілёў)

ІНФАРМАЦЫЙНЫ МАНІТОРЫНГ
ЯК ПЕРСПЕКТЫЎНЫ НАПРАМАК КРАЯЗНАЎЧАЙ 

ДЗЕЙНАСЦІ ПУБЛІЧНЫХ БІБЛІЯТЭК: 
АРГАНІЗАЦЫЙНА-МЕТАДЫЧНЫЯ АСПЕКТЫ

Артыкул прысвечаны выкарыстанню інфармацыйнага мані- 
торынгу ў  рамках краязнаўчай дзейнасці бібліятэкі. Раскрыты 
патэнцыял даступных бібліятэцы а б ’етаў для інфармацыйнага 
маніторынгу: СМ1У даведачных выданняў, электроннага каталога 
Нацыянальнай бібліятэкі Беларусі, фондавага каталога дзяржаў- 
ных архіваў Рэспублікі Беларусь і інш.

Інфармацыйны маніторынг вызначаецца як «працэс беспера- 
пыннага сачэння за з ’яўленнем новых звестак аб дзейнасці аб’екта 
па зададзеных інфармацыйных індыкатарах у сфарміраваным 
тэматычным полі з мэтай аналізу, кіравання і прагназавання яго 
развіцця» [1]. Журналістыка выкарыстоўвае тэрмін «маніторынг»

